
 

 
 
 

Complaints and Grievances 
Policy 

 
Mga detalye ng Patakaran  

Petsa nang 
magkabisa  

Ika-14 ng Hunyo 2023  

May-ari ng Patakaran  Group P&C 

Kasaysayan ng Bersyon  

Bersyon Dahilan ng Paglalabas Petsa nang 
Ilabas 

May-akda 

JBS:ERCG:PO:1.0 Inilabas ang pinagtibay na bersyon  Ika-14 ng 
Hunyo 2023 

Group P&C 

1. LAYUNIN 

1.1 Nilalayon ng Patakarang ito na: 

(a) Ibalangkas ang mga pamamaraan para sa maagang paglutas ng reklamo sa 
pamamagitan ng mga impormal na paraan hangga’t maaari; 

(b) Iwasang pamalagiin ang mga personal na alitan; at  

(c) Lutasin ang mga reklamo nang walang di-makatwirang pag-antala, at sa 
isang epektibong paraan.  

2. SAKLAW  

2.1 Ang Patakaran sa mga Reklamo at Hinanakit ng JBS Australia ay nakalapat 
sa Baybrick Pty Ltd at sa mga sangay na kontrolado nito, hindi kasama ang 
mga nakalistang organisasyon (ang Group) at ang mga empleyado ng mga ito 
(Mga Miyembro ng Pangkat). 

2.2 Ang patakarang ito ay hindi ilalapat kung ang iniharap na paksa ng reklamo ay isang 
Qualifying Disclosure (Karapat-dapat na Pagsisiwalat). Sa ganitong mga 
sirkumstansya, ang nagreklamo ay dapat isangguni sa Patakaran sa Whistle Blower 
ng JBS Australia. 

3. PAHAYAG NG PATAKARAN 

3.1 Nagsisikap ang Group na: 

(a) magpanatili ng isang kapaligiran sa trabaho na magkakasundo, 
makatarungan at produktibo; at  

(b) magbigay sa lahat ng mga Miyembro ng Pangkat ng maa-access at 
epektibong mga paraan sa paglutas ng reklamo. 

4. MGA PANANAGUTAN 

4.1 Ang Patakarang ito ay ilalathala at rerebyuhin ng Pangkat para sa mga Tao at 
Kultura ng JBS Australia Group. 

4.2 Gagawa ang Group ng lahat ng makatwirang mga hakbang upang tiyakin na: 

(a) malulutas ang mga reklamo nang nasa oras; at 

(b) bibigyan ng katarungan sa mga proseso ang lahat ng Mga Miyembro ng 
Pangkat na hinarapan ng reklamo. 

4.3 Ang Mga Miyembro ng Pangkat ay may responsibilidad na:  

(a) magsabi kung may malalaman silang mga pag-aasal na hindi katanggap-
tanggap sa lugar ng trabaho; at 

(b) lumahok, nang may matapat na layunin, sa anumang proseso sa paglutas ng 
reklamo at tumuon sa pagkamit ng resolusyon ng iniharap na mga alalahanin.   

5. MGA DETALYE NG PATAKARAN 

Pangunang mga hakbang 

5.1 Hangga’t makatwirang magagawa, dapat matukoy ng mga Lider ang maagang mga 
palatandaan ng di-pagkakasunduan sa kanilang mga pangkat at, kung maaari, 
gumawa ng maagang mga hakbang na sensitibo at positibo upang maiwasan at 
malutas ang potensyal o tunay na hinanakitan sa kanilang Mga Miyembro ng 
Pangkat. 

Pagsisimula ng mga reklamo 

5.2 Depende sa uri at kalubhaan ng pag-aalala ng isang Miyembro ng Pangkat, 
hihikayatin ng Group ang Mga Miyembro ng Pangkat na gawin ang isa sa mga 
sumusunod na mga hakbang: 

(a) Kung komportable ang Miyembro ng Pangkat na gawin ito, lapitan nang 
direkta ang tao tungkol sa kanyang pag-aasal; 

(b) Magharap ng reklamo sa pamamagitan ng:  

(i) Pakikipag-usap nang direkta sa kanyang Lider o sa isang kinatawan ng 
HR;  

(ii) Pagtawag sa Ethics Line sa numerong nakalista sa ibaba. Ang Ethics 
Line ay libreng tawag. Ito ay kumpidensyal, may seguridad at walang 
pagkakakilanlan: 

AUS: 1800 763 983  

NZ: 0800 002 341 

(iii) Paghaharap ng reklamo sa online sa: jbsethicsline.jbssa.com; o  

(iv) Isulat ang reklamo at ipadala ito sa koreo sa: Group Manager, Human 
Resources, JBS Australia, PO Box 139, Booval QLD 4304.  

5.3 Upang matiyak ang pagkamakatarungan sa lahat ng mga taong kasangkot, lahat ng 
mga reklamo ay dapat iharap sa madaling panahon makaraan ng petsa nang 
lumabas ang problema o alalahanin at karaniwan ay hindi lalampas sa tatlong buwan 
makaraan ang petsa ng pinakahuling insidente na inirereklamo.  

Paglapit nang direkta sa tao 

5.4 Kung komportable ang isang Miyembro ng Pangkat na gawin ito, dapat niyang 
harapin nang direkta ang taong tinutukoy. Ang Mga Miyembro ng Pangkat ay dapat 
maging kalmado at sabihin nang malinaw ang kanilang mga alalahanin. Mahalaga ito 
kapag direktang haharapin ang tao upang: 

(a) Sabihin sa kanya kung ano ang kanyang ginawa; 

(b) Sabihin sa kanya kung ano ang nadama ng Miyembro ng Pangkat, o kung 
paanong ang Miyembro ay naapektuhan nito; at  

(c) Malinaw na hilingang tumigil siya. 

5.5 Kung hindi komportable ang Miyembro ng Pangkat na direktang lapitan ang tao, 
nagpapatuloy ang pag-aasal, o malubha ang reklamo, ang Miyembro ng Pangkat ay:  

(a) Hihikayating magsabi ng alalahanin nang direkta sa kanyang Lider o sa isang 
kinatawan ng HR; o 

(b) Magharap ng reklamo sa lalong madaling panahon sa pamamagitan ng isa sa 
mga paraang nakabalangkas sa itaas.  

5.6 Aalamin ng taong tatanggap ng reklamo kung aling proseso ng paglutas ng reklamo 
sa ibaba ang pinakaangkop ayon sa mga sirkumstanya.  

Impormal na Paglutas ng Reklamo 

5.7 Hangga’t maaari, hinihikayat ang hindi gaanong pormal at maagang paglutas ng mga 
reklamo. Ito ay karaniwang naaangkop kung ang sinabing pag-aasal ay hindi 
gaanong malubha at hindi malamang na kailanganing magresulta sa aksyong 
pangdisiplina.  

5.8 Ang impormal na paglutas ng reklamo ay naglalayong lutasin ang isyu nang 
mahinahon ng mga kasangkot na Mga Miyembro ng Pangkat. Maaaring kabilang sa 
mga gagawing aksyon upang malutas ang isyu nang impormal ang:  

(a) impormal na pag-iimbestiga ng reklamo;  

(b) pagtalakay ng isyu sa tao na inireklamo; at/o 

(c) mag-ayos ng isang miting ng Mga Miyembro ng Pangkat.  

Pormal na Paglutas ng Reklamo 

5.9 Ang pormal na paglutas ng reklamo ay gagamitin kapag ang sinabing pag-aasal, 
kung mapapatunayan, ay malamang na magresulta sa kakailanganing aksyong 
pangdisiplina.  

5.10 Dapat konsultahin ang isang miyembro ng pangkat ng HR sa anumang isyu kapag 
isinasaalang-alang ang pormal na paglutas ng reklamo.  

5.11 Ang pormal na paglutas ng reklamo ay karaniwang kapapalooban ng imbestigasyon 
ng sinabing pag-aasal alinsunod sa Proseso ng Pag-Imbestiga sa Lugar ng Trabaho 
ng JBS Australia, subali’t ang susunding partikular na proseso ng imbestigasyon ay 

magdedepende sa uri at kalubhaan ng sinabing pag-aasal at kung ano ang 
naaangkop ayon sa mga sirkumstansya.  

5.12 Kung ituturing ng Group na angkop para sa ligtas at mahusay na pagsasagawa ng 
imbestigasyon, maaaring suspindihin ang Mga Miyembro ng Pangkat o gawan ng 
mga pansamantalang pagbabago sa mga kaayusan sa kanilang pagtatrabaho sa 
panahon ng imbestigasyon.  

5.13 Sisikapin ng Group na tapusin ang lahat ng mga imbestigasyon nang mahusay at 
nasa oras.  

5.14 Kung mapapatunayan ang sinabing pag-aasal, ang nauugnay na Miyembro ng 
Pangkat ay maaaring sumailalim sa aksyong pangdisiplina, hanggang sa at kabilang 
ang pagwawakas ng kanyang pagtatrabaho. 

6. KUMPIDENSYALIDAD, PAMBIBIKTIMA AT PAMPAINIS NA MGA REKLAMO  

6.1 Dapat magpanatili ng lubos na kumpidensyalidad sa lahat ng oras ang lahat ng 
kasangkot na partido sa proseso ng paglutas ng reklamo o imbestigasyon, batay sa 
anumang legal na mga kahingian para sa pagsisiwalat.  

6.2 Ang pambibiktima ng nagreklamo, ng inireklamo o sinumang iba pang kasangkot na 
tao sa proseso ng paglutas ng reklamo o imbestigasyon ay hindi papahintulutan ng 
Group. Sinumang matutuklasang gumanti o nambiktima ng isang tao sa ganitong 
paraan ay sasailalim sa aksyong pangdisiplina, hanggang sa at kabilang ang 
pagwawakas ng kanyang pagtatrabaho. 

6.3 Kung ang sinumang Miyembro ng Pangkat ay naniniwala na siya ay dumanas ng 
ganitong pagtrato, dapat niyang abisuhan sa lalong madaling panahon ang kanilang 
kinatawan ng HR.  

6.4 Hindi papahintulutan ng Group ang mga reklamong walang kabuluhan o pampainis. 
Sinumang tao na hindi magrereklamo nang may mabuting layunin ay maaaring 
sumailalim sa aksyong pangdisiplina, hanggang sa at kabilang ang pagwawakas ng 
kanyang pagtatrabaho.  

7. SUPORTA PARA SA MGA MIYEMBRO NG PANGKAT  

7.1 Nag-aalok ang Group ng libre, kumpidensyal na payong suporta sa pamamagitan ng 
Employee Assistance Provider nito, ang Lifeworks.   

8. MGA PAMAMARAAN  

8.1 Ang mga pamamaraan ay maaaring gawin at baguhin paminsan-minsan alinsunod 
sa Patakarang ito.  

8.2 Ang mga Pamamaraang ito ay hindi nilalayong maging kautusan, at maaaring piliin 
ng Group na umiba sa mga Pamamaraang ito kung itinuturing ng Group na 
makatwiran at kailangang gawin ito ayon sa mga sirkumstansya.   

8.3 Ang mga Pamamaraang ginawa sa ilalim ng Patakarang ito ay babasahin kasabay 
ng anumang katulad na proseso sa anumang nauugnay na legal na dokumentong 
pang-industriya. Kung may anumang mga pagkakaiba sa Pamamaraan at sa isang 
nauugnay na legal na dokumentong pang-industriya, susundin ang prosesong 
inilarawan sa nauugnay na legal na dokumentong pang-industriya.  

9. WALANG KONTRATANG KATAYUAN NG PATAKARAN 

9.1 Ang Patakarang ito at anumang Mga Pamamaraan na ginawa alinsunod dito ay hindi 
kasali sa ilalim ng anumang sirkumstansya bilang bahagi ng kontrata ng 
pagtatrabaho ng isang Miyembro ng Pangkat. Maaaring baguhin ng Group ang 
Patakarang ito sa anumang oras sa sarili nitong pagpapasya. 

10. MGA TANONG TUNGKOL SA PATAKARANG ITO 

10.1 Dapat kontakin ng Mga Miyembro ng Pangkat ang kanilang Lider o kinatawan ng HR 
kung mayroon silang anumang tanong tungkol sa paglalapat ng Patakarang ito.  

11. MGA PAGLABAG SA PATAKARANG ITO 

11.1 Ang mga paglabag sa Patakarang ito ay maaaring magresulta sa pagsasagawa ng 
aksyong pangdisiplina, hanggang sa at kabilang ang pagwawakas ng pagtatrabaho. 


